
UMAR HAYYOMNING TA’LIM VA TARBIYAGA OID FIKRLARI 

 

Nuriddinova Shahnoza Ilyosbek qizi 

Andijon davlat chet tillar instituti talabasi 

                                                                                              

 

Annotatsiya. Ushbu maqolada buyuk faylasuf olim Umar Xayyomning ta’lim 

tarbiyaga oid ilmiy va falsafiy fikrlari bayon qilingan. Maqolada Umar Xayyomning 

asarlari, ruboiylari va risolalaridagi hozirgi kunda ham muhim boʻlib qolgan fikrlari 

yoritilgan.  

Kalit soʻzlar: Umar Xayyom, falsafa, matematik, komillik, falsafiy.  

 

Barchamizga ma’lumki qadim qadimlardan ilm ahli oʻzlarining ilmiy qarashlari va 

yaratgan kashfiyotlari orqali hozirgi zamon tarraqqiyotiga mislsiz hissa qoʻshganlar. 

Shunday kishilardan biri shubhasiz ulugʻ faylasuf, shoir, munajjim, matematik va tabib 

boʻlgan Gʻiyosiddin Abulfath Umar ibn Ibrohim Xayyom Nishopuriydir.  Uning 

purma’no toʻrtliklarida esa ilm ma’rifat bilan, irfon ishq bilan, haqiqat inson tolei bilan 

shu qadar uygʻunlashib ketganki, bular inson koʻnglida bir butunlikda ta’sir oʻtkazib 

ularni ilm ma’rifat ziyosi bilan yoritib turadi. Xayomning fikricha, «sogʻlom fikr, ziyrak 

aql va oʻtkir zexnga ega boʻlgan» insonni shakllantirishdan iborat boʻlmogʻi kerak. 

«Faqat chuqur zehngina, deb qayd qilgan edi olim, - barkamol qalbni qondira oladigan 

ilhomga erishishi va uning yordami bilan yuksak aql-idrok farogatini hosil qilishi 

mumkin». Umar Hayyom Ibn Sino falsafiy ta’limotining tarafdori boʻlgan. Ibn Sinoning 

“Asxaviya” (“Nurlanish”) asarida inson joni oʻlimdan keyin ma’dad olamiga qaytadi va 

u yerda oʻzining qilgan yaxshi va yomon ishlarining ta’sirini va kuch-qudratini his 

qiladi, deyilgan. Ibn Sino bu asarida tanasuh ta’limotini tan oladi va insonning ruhiy 

rivojlanish jarayonida uning muhim oʻrnini koʻrsatadi. Materiya aylanma harakat 

jarayonida qatnashganday, ruh ham komillik darajasiga koʻtarilmaguncha, yer va ma’ad 

olami oʻrtasida, abadiy qaytish jarayonida qatnashadi. Bu abadiy qaytish va aylanma 

harakat girdobidan ruhni faqat komillikka erishish ozod qilishi mumkin. Materiya 

aylanma harakat jarayonida qatnashganday, ruh ham komillik darajasiga 

koʻtarilmaguncha, yer va ma’ad olami oʻrtasida, abadiy qaytish jarayonida qatnashadi. 

Bu abadiy qaytish va aylanma harakat girdobidan ruhni faqat komillikka erishish ozod 

qilishi mumkin. Umar Xayyom ilmda ham, ijodda ham oʻzini shayx urrais Abu Ali ibn 

Sinoning hassos va sadoqatli shogirdi hisoblagan. Ibn Sino asarlarini tushunmagan 

kishilar ularni izohlash va sharhlashni undan soʻraganlar. Umar Xayomning nuqtai 

nazaricha, xulq-atvor ikki yoʻl bilan: odat qilib olish yordamida va fikrlash jarayonida 

yuzaga keladi. Bu yoʻllarning ikkalasi ham bir ishda ahamiyatga ega. Yomon xatti 

harakatlar odatga kirib qolishi, yomon axloq boʻlib mustahkamlanib olishi mumkin, 

xuddi shuningdek “chiroyli” xatti-harakatlar ham “chiroyli” axloqqa aylanishi turgan 

gap. Bu bilan u insonning axloqiy qiyofasini, uning xarakterini faol ravishda 

shakllantirish mumkinligini isbotlagan edi. 

Olma sardaftari ishqning imlosi, 

 Yoshlik qasidasin jilva ziyosi.  

Ey, ishq olamidan xabarsiz, bilgʻil,  

Ishq emasmi asli hayot ma’nosi.  

 Xususan, ushbu misralarda faylasuf olmani ma’naviyat urugʻiga qiyoslab, ishqni 

soʻzini ilm ma’nosida ishlatmoqda. Inson qalbida donolik urugʻini, oʻz-oʻzini 

anglaydigan muallim qoʻyadi, ammo tuproq sharoitlari va oʻsimliklarni parvarish qilish 

shogirdning samimiyligiga bogʻliqdir. Muallimlarning izidan yurib, biz ongimiz 

tuprogʻiga donolik urugʻini sepib, oʻzimizni tarbiyalash suvi bilan har kuni 

sugʻorishimiz kerak. Oʻz-oʻzini tarbiyalash oʻz-oʻzini azoblash degani emas. Bu sizga 

aqlning boshqarib boʻlmaydigan kuchlarini tashkillashtirish va jamlashga imkon 

beradigan usul, haqiqiy baxt keltiradigan turmush tarzini rivojlantirish demakdir. Oʻz-

oʻzini tarbiyalash usullariga qat’iy rioya qilsak, umidsizlikka olib keladigan yomon 

odatlar va istaklardan xalos boʻlsakgina haqiqiy baxt va saodat kalitini topamiz. Agar 

biz zaif, ziddiyatli va ongimiz tashvishlarga toʻla, suv kabi yerga singib ketamiz. Ammo 

ma’naviy tarbiya va ilm izlanishida boʻlsak tabiatning barcha qonuniyatlari bizning 

ruhiyatimiz barkamolligiga xizmat qiladi. Kishi dunyoviy istaklarga berilmay vaqtini 

qadrlasa, ilmni isrof qilmasa, dunyo havaslaridan ilmni ustun qoʻya olsa, shunda bizning 

ruhimiz va tushunishimiz barcha yoʻnalishlarda harakat qilish imkoniyatiga ega boʻladi. 

Zero hayotning asl mohiyati ilm egallashdadir. 

Xulosa qilib aytganda, Umar Xayyom insoniyat ilm-fani rivojiga ulkan hissa 

qoʻsha oldi, matematika, astronomiya, fizika sohasida bir qator muhim kashfiyotlar 

qildi. Bularning barchasi  oʻrganishga izlanishga va eng asosiysi buyuk faylasuf olim 

Umar Xayyomning izidan yurishga arziydi.  

